
अतारांकित प्रश्‍न संख्‍या   1209  
जिसका उत्‍तर 16 दिसम्‍बर, 2013 को दिया जाना है ।
.....
नेशनल ब्‍यूरो ऑफ वाटर यूज इफिशियंसी  
1209. 
श्री आयनुर मंजूनाथा : 

क्‍या जल संसाधन मंत्री यह बताने की कृपा करेंगे कि :
(1) कृषि, औद्योगिक और घरेलू क्षेत्रों में पानी के उपयोग के सामर्थ्‍य में सुधार के लिए सरकार द्वारा क्‍या-क्‍या कदम उठाए जा रहे हैं;

(2) क्‍या सरकार नेशनल ब्‍यूरो ऑफ वाटर यूज इफिशियंसी (एन.बी.डब्‍ल्‍यू.यू.ई.) के गठन की योजना बना रही है;

(3) यदि हां, तो तत्‍संबंधी ब्‍यौरा क्‍या है; और 
(4) इसके गठन के लिए क्‍या समय-सीमा नियत की गई है ?
उत्‍तर
जल संसाधन  मंत्री  (श्री  हरीश रावत) 

(1) जी, हां ।  भारत सरकार ने जलवायु परिवर्तन के प्रभाव के मुद्दे पर ध्‍यान देने के लिए जलवायु परिवर्तन के संबंध में राष्‍ट्रीय कार्य योजना के अंतर्गत राष्‍ट्रीय जल मिशन (एनडब्‍ल्‍यूएम) सहित कई राष्‍ट्रीय मिशनों की स्‍थापना की है ।  राष्‍ट्रीय जल मिशन का उद्देश्‍य समेकित जल संसाधन विकास और प्रबंधन तथा सिंचाई / कृषि / औद्योगिक / घरेलू क्षेत्रों; इत्‍यादि में जल के उपयोग की दक्षता में सुधार करने के लिए कार्यनीतियों के भी माध्‍यम से जल का संरक्षण करना; जल की बर्बादी को न्‍यूनतम करना तथा राज्‍यों में तथा राज्‍यों के बीच इसके अपेक्षाकृत अधिक उचित वितरण को सुनिश्‍चित करना है ।
(2) जी, हां ।
(ग) और (घ) राष्‍ट्रीय जल उपयोग  दक्षता ब्‍यूरो (एनबीडब्‍ल्‍यूयूई) के प्रस्‍तावित उद्देश्‍य अनुलग्‍नक में दिए गए हैं ।  इसकी स्‍थापना की 25.10.2013 को सिद्धांत रूप में अनुमति दे दी गई है । 
अनुलग्‍नक 
नेशनल ब्‍यूरो ऑफ वाटर यूज इफिशियंसी की स्‍थापना के संबंध में 16.12.2013 को राज्‍य सभा में उत्‍तर दिए जाने वाले अतारांकित प्रश्‍न संख्‍या 1209 के भाग (ग) के उत्‍तर में उल्‍लिखित अनुलग्‍नक 
राष्‍ट्रीय जल उपयोग दक्षता ब्‍यूरो (एनवीडब्‍ल्‍यूयूई) की स्‍थापना 
प्रस्‍तावित राष्‍ट्रीय जल उपयोग दक्षता ब्‍यूरो (एनबीडब्‍ल्‍यूयूई) के परिकल्‍पित उद्देश्‍य इस प्रकार हैं :
i. उक्‍त अधिनियम को धारा 3 की उप-धारा (2) में निर्दिष्‍ट सभी मामलों के संबंध में निदेश जारी करने तथा ऐसे उपाय करने के लिए पर्यावरण (संरक्षण) अधिनियम, 1986 की धारा 5 के अंतर्गत शक्‍तियों का उपयोग करना ।
ii. देश में सिंचाई, म्‍युनिसिपल और / अथवा औद्योगिक उपयोग में जल के दक्ष उपयोग का संवर्द्धन, विनियमन और नियंत्रण करना तथा इस प्रयोजन हेतु आवश्‍यक विनियामक निदेश जारी करना । 
iii. जल फिक्‍सचरों, शहरी / ग्रामीण क्षेत्रों में जल का उपयोग करने वाले उपकरणों तथा अन्‍य उपस्‍करों के लिए मानदंड विकसित करना । 
iv. जल उपयोग दक्षता में वृद्धि को बढ़ावा देने के लिए दक्षता, लेबेल करने और प्रोत्‍साहन की प्रणाली विकसित करना । 
v. दिशानिर्देश विकसित करना, जल आपूर्ति और उद्योगों में जल लेखा – परीक्षा को प्रोत्‍साहित तथा सुनिश्‍चित करना । 
vi. जल उपयोग दक्षता में वृद्धि करने के लिए कार्य अनुसंधान सहित अनुसंधान और विकास को प्रोत्‍साहित करना ।
vii. सूचना, शिक्षा और संचार (आईईसी) के माध्‍यम से क्षमता निर्माण और जन-जागरुकता के लिए कार्य करना । 
viii. राज्‍य स्‍तर की संस्‍थाओं के सहयोग से जल उपयोग दक्षता के संबंध में क्षेत्र विशिष्‍ट परियोजनाओं का संवर्द्धन करना ।
ix. अधिकारियों की नियुक्‍ति इत्‍यादि के लिए पर्यावरण (संरक्षण) अधिनियम, 1986 की धारा 4 के अंतर्गत शक्‍तियों का उपयोग करना । 

**** 
